Сырдария ауданында жұмыс сапарымен

2018 жылғы 19 қазанда Қазақстан Республикасының Парламенті Мәжілісінің депутаттары Қожахан Жабағиев, Байділдә Жылқышиев және Наталья Жұмаділдаева Сырдария ауданында жұмыс сапарымен болды.

Мәжілісмендер аудан әкімі Ғ. Қазантаев және «Нұр Отан» партиясы облыстық филиалы төрағасының бірінші орынбасары И. Құттықожаевпен бірге ауданның Бесарық ауылдық округін аралап, кәсіпкерлермен, білім беру саласының қызметкерлерімен кездесіп, Елбасы Жолдауы туралы өз ойларымен бөлісті.

Елбасы Жолдауын насихаттау, саяси маңызды құжаттан туындаған міндеттердің орындалу барысын талқылау және ауданның әлеуметтік-экономикалық дамуымен танысуды мақсат еткен халық қалаулылары Бесарық ауылындағы мәдениет үйінің, балабақшаның «Бесарық» және «Абай-Дәулет»  ЖШС жұмысымен танысып, ұжымымен кездесті.

[image: image2.jpg]


Шаруашылықтың қой бағу алаңында және қырманында болған мәжілісмендер елдің ауылшаруашылығын дамыту бойынша алдағы жоспарлармен ой бөлісті. Сонымен қатар, балабақша қызметкерлерімен бірге «Қазақстандықтардың әл-ауқатының өсуі: табыс пен тұрмыс сапасын арттыру» атты Жолдауды талқылады. Балабақша қызметкерлері 
2019 жылғы 1 қаңтардан бастап ең төменгі жалақының 1,5 есе, яғни 28 мыңнан 42 мыңға дейін өсуі бойынша депутат Н. Жұмаділдаеваға сұрақтарын қойып, тұщымды жауаптарын алды. 
Халық қалаулылары Жолдауда Елбасы айқындап берген міндеттерді сапалы орындауға барлық қоғам мүшелері өз үлесін қосу қажеттігін айтты.

Одан кейін депутаттар Шіркейлі ауылдық округіндегі №129 Ә.Жәмішев атындағы орта мектебінің ұстаздар қауымымен кездесті.

Кездесу барысында Қазақстан Республикасы Парламенті Мәжілісінің депутаттары Елбасы Жолдауының негізгі мақсаттары мен міндеттерін түсіндірді.

Өз кезегінде Мәжіліс депутат Қожахан Жабағиев пен Байділдә Жылқышиев еліміздің экономикалық, әлеуметтік және мәдени дамуы қарқынды екенін атап өтті. Ал, Наталья Жумадильдаева Елбасының Қазақстан халқына арнаған биылғы Жолдауы – қоғамдағы әлеуметтік, экономикалық мәселелерге жауап беретін саяси маңызды құжат екеніне тоқталды.

Сонымен қатар, Наталья Васильевна Жолдауда аталған «Ұстаз мәртебесі» туралы Заңға тоқталып, әрбір педагог Заң жобасына өз ұсыныстарын енгізе алатындығын жеткізді. 

Сапар барысында депутаттар «Шаған-Жер» ЖШС-нің егіс алқабында барып, күрішші-механизаторлармен кездесу өткізді.

Онда, ел Президентінің Жолдауда алға қойған тапсырмаларын жан-жақты талқыланып, халық өз ойларымен бөлісті.

Кездесуге қатысушылар 2018 жылы Парламентте қабылданған заңдар, биылғы зейнетақы мөлшері, әлеуметтік төлемдер, агро​өнеркәсіп кешенін қарқынды дамыту мүмкіндіктері және басқа да өзекті мәселелер бойынша хабардар етілді.

Шаруашылық төрағасы Б.Қадіров ауылшаруашылық саласы бойынша жүргізіліп жатқан жұмыстар мен шаруашылық жетістіктерін баяндады.

Халық қалаулылары жақында ғана пайдалануға берілген Ақжарма ауылдық дәрігерлік амбулатория жұмысымен танысып, ауылдық жердегі емхананың жаңа технологияларға негізделген медициналық құрал-жабдықтармен жабдықталғандығы ел медицинасына үлкен серпіліс келгендігінің дәлелі екендігіне тоқталды. 
Депутаттар мұнан кейін «Ақжарма 1» ЖШС-і қызметкерлерімен кездесті. Шаруашылық төрағасы М.Бисенов депутаттарға шаруашылықтың  атқарып жатқан жұмыстары мен жетістіктері туралы баяндады.

 Өз кезегінде ҚР Парламенті Мәжілісінің депутаттары Елбасы Жолдауда кәсіпкерлік саласын дамытуға, ауылшаруашылығы өнімдерін экспорттау мәселесіне ден қойылғандығы туралы сөз қозғалып, жұмыспен қамту, зейнетақы реформасы, өндірісті жаңғырту мәселелері де жан-жақты талқылады.

Жұмыс сапары аясында халық қалаулылары «Батыс Еуропа – Батыс Қытай» халықаралық автожолы бойынан ашылған «Нұрлы жол» сервистік кешенінде болып, кешен жұмысымен танысты.

